Білім облысы: Денсаулық - Шығармашылық

Бөлімі: Валеология + Сурет

Тақырыбы: Адамның ең маңызды мүшелерінің бірі – көз. 
Мақсаты мен міндеттері: адамның сезім мүшелерінің маңызды ағзаларының көз деген ұғымды қалыптастыру; балаларды  көз құрылысымен таныстыру; зағип адамдарға  жан ашырлық сезімдерін тәрбиелеу, оларға көмек көрсетуге қалауларын дамыту.

Көрнекі құралдар:

Валеология: көз макеті, плакатқа салынған көздің суреті, фотоаппарат,  жағдайаттарға байланысты салынған суреттер, шағын дене мүшелері суреттері, лента.

Сурет: альбом, қарындаш, үлгі суретер, гуашь, сүлгі, қылқаламдар, мата, мақта, азақ-түлік ұнтақтары.

Барысы: 

Жылулық шеңбері. 
Дене мүшелеріне байланысты суреттерді көрсетіп, сол суреттерді пайдаланып  бір-бірлеріне тілек тілейді. Суретер: бас, құлақ, көз, мұрын, ауыз, тіл, тіс, жүрек, аяқ, қол. Мысалы: «қол» - Мадина анаңның ақылды көмекшісі бол және т.б.

Балаларды екі топқа бөлу. Балалар қоржын ішіндегі түрлі түсті (қызыл, көк) асықтарды алып түске сәйкес орындарына барып отырады.
Денсаулық орталығы. Д/о «Бір-бірімен байланысты  заттарды сызып көрсет». Мақсаты: Балалар құлақ, мұрын, көздің атқару міндетіне қарай заттармен байланыстыру. Мысалы құлақ – қонырау, телефонның сылдыры т.б.

Бұл тапсырманы орындап отырған кезде «Өнер орталығында» отырған балаларға тапсырмаларын түсіндіру. 

- балалар, алдарыңда қандай суреттер жатыр? (қыз және ұлдың бейнелері сызылған  суреттері). Осы суреттерді ұлдар-ұлдың, ал қыздар-қыздың суретін алып жетпейтін дене мүшелерін толықтырып, оны дұрыс, әдемі  өз қалалуларың бойынша бояу керек.    
«Денсаулық орталығы»
Балалардың тапсырмаларын сұрақ арқылы қорытындылау. Сұрақ арқылы қорытындылағанда әр бала өзінің қандай қате жібергенін біледі.

· Бірінші суретте не? Оны немен байланыстырдыңдар? Неге?  Ары қарай мұрын мен көзді талдау.

Балаларға жұмбақ жасыру. 

Күмбір-күмбір қарағым,

Қартайғанша жарадың. (Құлақ)

Бірі үлкен, бірі кіші,

Туысқан бірге бес кісі. (Бес саусақ)

Жағалай-жағалай тас қойдым.

Жирен атты бос қойдым.  (тіс, тіл)

Көреді бәрін өзгенің, 

Көре алмайды өздерін  (Көз)

Қос шырақ тұр

Айтшы, ол не екен?   (Көз)

· Балалар менің қолымда сурет бар. Бұл суретті біз көзімізді алақанымызбен жауып оған қарап көрейік. Көзімізді жабайық (Балалар көздерін жапқаннан кейін оларға суретті көрсету). Көзімізді ашайық, ал, кім не көрді? (Балалардың жауаптарын тыңдау)
· Көз не үшін керек? 

· Дұрыс балалар, көзбен көру арқылы біз қоршаған орта туралы ақпаратты аламыз. Ендеше біз бүгін көз не үшін керек және оны күту ережелерімен танысамыз.Біздің көзіміздің құпиясын білгілерің келе ме?

· Бір-бірлерінің көздеріне қараңдаршы. Не көріп тұрсыңдар?   (формат А-3 қағазда көздің құрылысы салынған суретті көрсету)
· Бұл дөңгелек көздің қарашығы. Біреулерде ол қоңыр, біреулеріңде ол жасыл, ал біреулерде ол көгілдір болады. Ал ортасындағы қара нүкте ол қарашық. Қарашық арқылы жарық сәулелері көздің ішіне түседі. Біз неге қарасақ та сол затты көре аламыз.

· Ал қазір балалар біз ойын ойнаймыз. Қазір қай мезгіл? Қыста қандай мейрам болады? Ендеше біз мына шыршаны безендірейік. Бірақ бұл ойынды біз басымызды бұрмай  көзбен ғана орындаймыз. Топта шыршаны безендіруге арналған  заттар ілініп тұр осы заттарды шыршаға әкеліп ілу керек. (Базарныйдың тізбесі бойынша қабырғамен жұмыс)
· Тамаша біздің шыршамыз қандай әдемі болды десеңші, сендер шыршаға не ілдіңдер? Жарайсыңдар.

· Балалар ал кірпік не үшін керек? (Балалардың жауабы)
· Дұрыс әдемілікке және ыңғайлылық үшін. Маңдайдан тер ақса оны қас тоқтатады (плакатта көрсету).  Егер де көздің алдында көзге қауіпті бір зат пайда болса көздерің өздері жабылып қалады. Қараңдар

Кенет балалардың көз алдынан бауды сермеу. 

· Сендердің көздеріңе не болды? (Балалардың жауаптары)

· Балалар бәріміз бірігіп серігіп алайық. (Стретчинг жаттығулары. Әуенмен жаттығулардың қимылдарын орындау. Стретчинг жаттығуына екі орталықтың балалары қатысады).
· Егер көздерді күтпесе көздердің өздерін қорғай алатынына қарамастан олармен қолайсыз жағдайлар болып жатады. Ал ол қандай жағдайлар екені біз қазір тауып көреміз.

· Балалар мына  суреттерге қарап не айта аласыңдар? (Балаларға әр түрлі жағдаяттарадағы суреттерді ұсыну).   
1. Бала көзін кір қолдарымен уқалап жатыр. (Көздері қызарған)

2. Бала көзін таза орамалмен сүртіп жатыр.

3. Бала төсекте кітап оқып жатыр.

4. Бала көлікте кітап оқып отыр.

5. Бала жарық бөлмеде үстел басында оқып отыр.

6. Бала теледидар экранына тым жақын отырып, көріп отыр.

7. Бала теледидарды көруге болатын қашықтықты көріп отыр.

Балалар суреттерді қарап отырғанша «Өнер оралығындағы» балалардың тапсырмасын күрделендіру. Балаларға алдарында жатқан заттармен (әр түрлі мата, мақта, азық-түлік ұнтақтары) салған суреттерін заттарды желімдеу арқылы сәндеуге ұсыну. 

«Денсаулық орталығы»

· Біз мына суреттерді салыстырып, қай суретте дұрыс, дұрыс еместігін  тауып дәлелдеп көрейік (Әр бала өзінің қолындағы суреті туралы әңгімелейді)
· Жер бетінде ештеңе көрмейтін адамдар бар, оларды зағип адамдар деп атайды. Көзі көрмейтін адамдарға  өмір сүру өте киын. Ол өзін қоршаған ортаны көрмейді. Балалар егер біз далада көзі көрмейтін адамды кездестірсек, біз оған қандай көмек көрсете аламыз? (Балалардың жауаптары)
· Көздерді күту керек содықтан көздің көруін сақтап оларды дәрумендерді қабылдауымыз керек. Ал қандай тағамдарда дәрумендер бар? (сәбіз, пияз, қызанақ, қызыл бұрыш, итмұрын т.б.

Қорытынды: «КІЛТ»

«Кілт» арқылы балалардың есте қалғандары туралы әңгімелеп қортындылау.

